
Ano ang WIDA Alternate ACCESS?

Ang WIDA Alternate ACCESS ay isang pagsusulit na ibinibigay sa mga mag-aaral mula Kindergarten 
hanggang Grade 12 na natukoy bilang mga English learner na may pinakamatinding kapansanang kognitibo.

Sinusukat ng WIDA Alternate ACCESS ang mga kasanayan sa wikang Ingles ng mga mag-aaral sa 
Pakikinig, Pagbasa, Pagsasalita, at Pagsulat. 

Bakit Kinukuha ng Aking Anak ang WIDA 
Alternate ACCESS?

Natukoy ang iyong anak bilang isang English learner. Ang mga 
English learner ay kumukuha ng taunang pagsusulit sa kasanayan 
sa wikang Ingles. Maraming English learner ang kumukuha ng 
WIDA ACCESS test. Kumukuha ng WIDA Alternate ACCESS test 
ang iyong anak, at ito ang mga karaniwang dahilan: 

•	 Natukoy sila na may malaking kapansanang kognitibo. 

•	 Naniniwala ang kanilang mga guro na ang WIDA Alternate 
ACCESS ay nag-aalok ng karagdagang suporta at 
pagkakataong tumugon sa mga kasangkapan sa pagsusulit 
- ito rin ang pinakamahusay na nagpapakita ng kanilang 
umuunlad na mga kasanayan sa wikang Ingles.

Kasanayan sa Wikang 
Ingles

Ang antas ng kasanayan sa 
wikang Ingles ay isang paraan 
upang sukatin kung nasaan na 
ang mga mag-aaral sa proseso 
ng paglinang ng mga kasanayan 
sa Ingles na kailangan para 
makuha ang mga aralin sa 
Ingles. Kapag naabot na ng mga 
mag-aaral ang pinakamatataas 
na antas ng kasanayan sa 
Ingles, hindi na nila kailangan 
ng mga serbisyo ng suporta sa 
wika upang makasali sa mga 
araling itinuturo sa Ingles. 

Paano Ginagamit ang mga Iskor sa WIDA Alternate ACCESS? 

Tinutulungan ng pagsusulit ang mga guro na maunawaan kung taglay ng mga mag-aaral ang mga kasanayan 
sa wika na kailangan nila upang ganap na makilahok sa klase. Kayang matuto ng mga nag-aaral ng English 
na mayroong kapansanan ang mga kumplikadong wika at paraan ng komunikasyon. Ginagamit ng mga 
guro ng iyong anak ang mga iskor sa WIDA Alternate ACCESS test habang nagpapasya sila kung paano 
pinakamahusay na turuan ang iyong anak.

Tinutulungan din ng mga iskor sa pagsusulit ang mga guro na subaybayan ang pag-unlad ng iyong anak sa 
pagkatuto ng akademikong Ingles, at tinutulungan nito ang mga paaralan na magpasya kung anong mga 
serbisyo ng suporta sa wikang Ingles ang ibibigay. Maaari mong gamitin ang impormasyon mula sa pagsusulit 
upang itaguyod ang kapakanan ng iyong anak sa paaralan.

Paghahanda para sa WIDA Alternate ACCESS

•	 Hindi kailangang mag-aral ng iyong anak para sa WIDA Alternate ACCESS. Ang pagsusulit ay 
isang pagkakataon para maipakita ng mga mag-aaral ang lahat ng paraan ng kanilang pag-unawa 
at pakikipag-usap sa Ingles.

•	 Maghanap ng mga halimbawa ng mga tanong sa WIDA Alternate ACCESS sa pahina ng Alternate 
ACCESS Sample Items sa website ng WIDA: wida.wisc.edu/assess/alt-access/preparing/
sample-items.

•	 Ihanda ang iyong anak para sa araw ng pagsusulit sa pamamagitan ng pagtiyak na siya ay may 
sapat na tulog at nakakain ng almusal. 

•	 Makipag-usap sa mga guro ng iyong anak tungkol sa kung kailan mo matatanggap ang mga 
iskor sa pagsusulit, paano ginagamit ng paaralan ng iyong anak ang mga iskor na ito, at kung 
paano masusuportahan ng inyong pamilya ang pag-unlad ng wika ng iyong anak sa bahay.

Mga Tanong na Maaari Mong Itanong sa mga Guro ng Iyong Anak 

•	 Paano itatala at susubaybayan ang mga layunin sa pag-unlad ng wikang Ingles ng 
aking anak?

•	 Kailan kukunin ng aking anak ang WIDA Alternate ACCESS?

•	 Kailan ko matatanggap ang mga iskor ng aking anak sa WIDA Alternate ACCESS?

•	 Paano ginagamit ang mga iskor sa pagsusulit upang matulungan ang aking anak na 
umunlad sa pagkatuto ng akademikong Ingles?

•	 Paano ninyo pinagpapasyahan kung kailan hihinto ang aking anak sa pagtanggap ng mga serbisyo sa 
wikang Ingles?

?

